
	I. Quod post legitimum consensum de praesenti, licitum est alteri, altero etiam repudiante, monasterium ingredi, & altero in saeculo remanente, si vna caro non sunt effecti.

	II. Qui inuita vxore monasterium ingressus est, ea petente ad eam debet redire: sed & ea mortua, in saeculo poterit remanere, sed aliam non potest accipere.

	III. Non debet vir sine vxore, vel vxor sine coniuge ad religionem conuolare, nisi qui remanent tam senex sit, quod sine suspicione poßit in saeculo commorari.
	Seite 519

	IV. Si quis absque licentia vxoris monasterium sit ingressus, ea non vouente continentiam, ab episcopo poterit reuocari.

	V. Si quis habitum religionis susceperit, nondum vero professus est, & postmodum vxorem duxerit, non est cogendus ab ea recedere, & ad religionem transire.

	VI. Quod non recipitur illius viri apud Deum conuersio, cuius sequitur coniugalis foederis prostitutio: nec vllus ad sacros ordines est promouendus, nisi ab vxore continentiam profitente fuerit absolutus.

	VII. Quod vxoratus, nisi vxor eius profiteatur continentiam, & sibi velamen imposuerit, non debet ordinari.

	VIII. Quod si vir & vxor per carnis commixtionem vna caro non sint effecti, potest aliter sine altero conuerti, & alter in saeculo remanere.

	IX. Quod viro religionis habitum assumente, si vxor suspicione careat, quod volet ad secunda vota migrare, continentiam professa, poterit cum filiis & familia remanere. Si autem talis non fuerit, a saecularium hominum conuersatione debet se remouere: nec aliquis vxorem tonsurare, & cum ea praesumat habitare.

	X. Quod post votum simplex, metu interposito factum, permittitur contrahere matrimonium.

